
   Çӳлтен пăхакан куçсем —

Куларах, тиркевлĕрех, япшаррăн.

Хăйсен ĕлккенлĕхĕпе

мăн кăмăлланса,

Çиçĕм хăвачĕпе çунтарса,

Ĕнтсе çĕр çумне пăталаççĕ,

Шеллевсĕр асаплантараççĕ.

Çапла, эсир хăватлăрах манран,

Эсир çӳлерех.

Анчах та çаплах çӳлтен пăхма

Юрать-и вара çынна?

Эп тӳсейместĕп çак куçсене,

Эп пăрăнатăп вĕсенчен...

Хăйсем çине пăхмасан,

Кӳренекен куçсем...

Çӳпçе тĕпĕнче шăрçа шыранă евĕр

Çав куç шăрçине шыраманшăн

Хыт кăмăлсăрланаканскерсем.

Çу каçипе ӳстернĕ чечекĕсене

Татманшăн кӳренекен

Улăх-çаран пек

Анлă куçсем...

Çарран чупса иртсе кайрăм та

Çеçкесене савса юратрăм,

Анчах татма иментĕм.

Мăйра манăн —

Сан куçусем савса пăхнă саманчĕсен

Шăрçалăх ярăмĕччĕ...

Пĕшкĕнсен вĕсене çухатасран

хăрарăм.

Ан кӳренсемĕрччĕ, ытарайми куçсем,

Эпĕ чечексене татма

пĕрре шухăшламан.

  